
FIL-PRIM’AWLA TAL-QORTI CIVILI
IMHALLEF

ONOR. JOSEPH R. MICALLEF LL.D.

Rik. Nru. 860/23JRM

FI-Atti tal-Mandat ta’ Sekwestru Ezekuttiv numru 1032/23 akkordat fil-21 ta’
Gunju, 2023 fl-ismijiet:

Avukat Sarah SULTANA bhala mandatarja specjali ta” Murat Guven
VS

RED RHINO LIMITED (C - 67666)
I1-Qorti:

Rat ir-rikors imressag mill-kumpannija ezekutata Red Rhino
Limited fis-7 ta’ Awwissu, 2023, ghall-ghanijiet tal-artikolu 44(1) tar-
Regolament Numru 1215/2012 tal-Unjoni Ewropeja li bih u ghar-ragunijiet
hemm imfissra, talbet li, ghall-ghanijiet tal-artikolu 44(1)(¢) tal-imsemmi
Regolament, tordna s-sospensjoni tal-effetti tal-Mandat Ezekuttiv ta’ Sekwestru
hawn fuq imsemmi billi tordna 1i ma jsir ebda gbid jew zbank ta’ flejjes

depozitati jew li ghad iridu jigu depozitati mis-sekwestratarji u billi jirrilaxxaw
Il-kontijiet taghha sakemm tinqata’ b’mod definittiv jew tkun ¢eduta I-kawza li
hija fethet kontra l-intimata Avukat Sarah Sultana nomine?;

Rat it-twegiba mressqa mill-intimata ezekutanti Avukat Sarah
Sultana nomine fit-12 ta’ Ottubru, 2023, 1i biha laqghet ghat-talba tar-rikorrenti
ezekutata billi, dwar dik it-talba tal-ezekutata li titlob li ma jsir 1-ebda gbid tal-
fondi sekwestrati mqieghda taht l-awtorita qalet li I-fatt li l-ezekutata fethet
kawza kontriha — 1i hija fissret bhala wahda minghajr ebda bazi legali u ghandha
mill-fieragh ghaliex mahsuba biss biex ittawwal it-twettiq tat-titolu ezekuttiv li
I-ezekutant jgawdi kontra taghha — ma jfissirx li b’daqshekk 1-effetti tal-mandat
ghandhom jitwaqqfu. Madankollu, ziedet tghid li, ladarba 1-ebda zbank ma
jsehh b’mod unilaterali u jiddependi wkoll mill-pozizzjoni li tichu 1-parti
ezekutata, bla ebda pregudizzju, ma kinitx qieghda topponi ghal dik il-parti tat-
talba li zzommbha milli tigbed flejjes depozitati mis-sekwestratarji taht 1-awtorita
tal-Qorti bis-sahha tas-sejha 1i saritilhom fil-Mandat mertu tal-kaz, sakemm
ikun hemm ezitu definittiv tal-kawza li r-rikorrenti ezekutata fethet kontra 1-
ezekutant quddiem il-Qrati Maltin. Madankollu, dwar il-bgija tat-talba (dik li
titkellem dwar twaqqif tal-effetti tal-Mandat biex is-sekwestratarji “jirrilaxxaw
Il-kontijiet”), hija tghid 1i talba bhal din ma tistax issir ghaliex hija vaga u ma
tfissritx sewwa u fuq is-sahha ta’ liema dispozizzjoni tal-ligi gieghda ssir.
Ziedet tghid li kien jaqa® fuq ir-rikorrenti eZekutanti tressaq prova (imgqar
b’kopja tac-cedoli ta’ depozitu 1i saru mis-sekwestratarji) li l-ammont
sekwestrat jinsab depozitat taht I-awtorita tal-Qorti, u li jekk dak l-ammont
tabilhaqq intlahaq, li tniedi 1-pro¢eduri mehtiega ghall-hrug tal-kontro-mandat
relattiv u ghall-izbank ta’ flejjes depozitati 1i jagbzu 1-ammont mitlub fil-
Mandat;

Illi, fid-dawl tal-a¢cettazzjoni min-naha tal-intimata ezekutanti
nomine ghal dik il-parti tat-talba tal-ezekutata 1i titkellem dwar zamma milli
jingibdu fondi depozitati bis-sahha tal-Mandat, il-Qorti se tilqa’ t-talba;

Ili fir-rigward tat-tieni fergha tat-talba tar-rikorrenti ezekutata, il-
Qorti tifhem i dik it-talba donnha mod ichor kif thassar jew twaqqaf il-Mandat
billi taghti ordni lis-sekwestratarji halli ma jibqghux jiddepozitaw flus aktar taht
I-awtorita tal-Qorti li jappartienu lilha;

I11i b’din it-tieni fergha tat-talba kif hekk imressqa, il-Qorti tqis li r-
rikorrenti ezekutata gieghda tmur lil hinn minn dak li dan il-provvediment tal-
lum jista’ jaghti jew dak li huwa mholli li jsir taht ir-Regolament li tahtu tressaq
dan ir-rikors;

Illi f°dan ir-rigward, il-Qorti gieghda ti¢¢ita minn provvediment
moghti minn din 1l-Qorti diversament presjeduta 1i jfisser b’mod ¢ar u mirqum
sa fejn tista’ tasal talba bhal dik 1i ressqet ir-rikorrenti ezekutata f’din 1il-
procedura. F’dak il-provvediment inghad hekk: “It-tieni element li jrid jintwera
biex tintlaga’ talba ghas-sospensjoni tal-esekuzzjoni tas-sentenzi huwa dak tal-
pregudizzju. Li trid tara [-qorti hawnhekk huwa jekk it-tkomplija tal-esekuzzjoni
tas-sentenza sejriex tohloq pregudizzju akbar lill- (ezekutat) milli lil (I-
ezekutant) jekk kemm-il darba l-esekuzzjoni tas-sentenza tigi sospiza. (l-
ezekutata) ma semmiet xejn dwar il-pregudizzju li tista’ ssofri jekk kemm-il
darba t-talba taghha ghas-sospensjoni tal-esekuzzjoni tal-mandat ta’ sekwestru
1215/2021 ma tintlagax. ... ll-gorti hasbet fit-tul fuq il-kwistjoni u waslet ghall-
konkluzjoni li fic-cirkostanzi ta’ dan il-kaz, ladarba hija dehrilha |i (I-ezekutata)
tto ghandha argument dibattibli biex titlob is-sospensjoni tal-esekuzzjoni tas-
sentenza, l-ahjar soluzzjoni huwa li taccetta t-talba taghha li jigu sospizi I-
effetti tal-mandat ta’ sekwestru esekuttiv 1102/2021. Din is-sospensjoni izda
ged tintlaga’ biss safejn jolgot it-tighid jew Zbank tal-flus, min-naha ta’ Lotto
Hessen GmbH, li gew jew ghad iridu jigu depozitati mis-sekwestratarji; 39. Fi
kliem iehor, il-mandat ta’ sekwestru esekuttiv ghandu jibqa’ fis-sehh sabiex
issekwestratarji jiddepozitaw il-flejjes ta’ Deustche Lotto li jkunu mizmuma
maghhom, izda min-naha l-ohra Lotto Hessen GmbH mhijiex awtorizzata tigbed
9 il-flejjes li jigu depozitati gabel ma tinghalag b’mod definittiv jew tigi ceduta
lkawza bin-numru 824/2021 li hemm miftuha bejn il-partijiet;?

Ghal dawn ir-ragunijiet, il-Qorti gieghda tipprovdi dwar it-talba
tar-rikorrenti ezekutata Red Rhino Limited billi:

Tilqa’ t-talba ghas-sospensjoni tal-mandat ta’ sekwestru ezekuttiv
1032/2023 ghall-ghanijiet tal-artikolu 44(1)(¢) tar-Regolament (UE) 1215/2012,
izda dan safejn tolqot biss il-gbid min-naha tal-intimat ezekutant Murat Guven
ta’ flejjes li gew jew ghad iridu jigu depozitati mis-sekwestratarji u dan sakemm
tinqata’ b’mod definittiv jew tkun ¢eduta I-kawza fugq imsemmija miftuha mill-
istess rikorrenti ezekutata, u tichadha ghall-bqija;

Fid-dawl tan-natura ghal kollox konservattiva u provizorja ta’ dan

il-provvediment, il-Qorti tordna li kull parti terfa’ I-ispejjez taghha marbuta ma’
din il-proc¢edura.

Moghti kameralment illum, 26 ta’ Marzu, 2024.

2p.A. CFS 11.10.2021 fl-atti tar-Rik. 825/21 fl-ismijiet Lotto Hessen GmbH vs Deutsche Lotto und Sportwetten Ltd

